
WEBINAR AKADEMIK FIN 358: 
TECHNICAL AND FUNDAMENTAL ANALYSIS 

MUKAH, 3 Jan – Fakulti Pengurusan Perniagaan UiTM
Cawangan Sarawak Kampus Mukah telah
menganjurkan Webinar Pemantapan Akademik
bagi kod kursus FIN358 (Investment Management)
yang memfokuskan kepada dua subtopik penting
iaitu Fundamental dan Technical Analysis. Kedua-
dua subtopik ini merupakan komponen utama
dalam kerja kursus yang menyumbang sebanyak
30% daripada jumlah pemarkahan keseluruhan. 

Webinar yang diadakan secara dalam talian
melalui platform Webex ini telah dihadiri oleh
seramai 130 orang pelajar Semester 5 dari program
Diploma Pengajian Perniagaan (BA111) dan Diploma
Pengajian Perbankan (BA119). 

Sepanjang bengkel yang berlangsung dari jam
9.00 pagi hingga 5.00 petang, pelajar telah
didedahkan dengan maklumat mendalam
berkaitan Fundamental and Technical Analysis
melalui dua sesi ceramah yang dikendalikan
oleh seorang moderator dan dibantu oleh tiga
orang fasilitator dalam kalangan pensyarah. 

Tujuan penganjuran webinar ini adalah untuk
memberi pendedahan kepada para pelajar
berkenaan transaksi saham dan analisis saham di
Bursa Malaysia, menyampaikan maklumat serta
penerangan tentang Fundamental dan Technical
Analysis, membantu pelajar dalam pemilihan kes
bagi kajian kerja kursus, mengaplikasikan ilmu,
teknik dan kefahaman terhadap transaksi
pelaburan serta memberi tunjuk ajar berkaitan
teknik asas dalam analisis pelaburan dan pelaporan
berdasarkan prestasi kewangan syarikat. 

Turut hadir sebagai penceramah jemputan ialah
Cik Harisa Nabila yang berkongsi ilmu dan
pengalaman beliau berkenaan strategi analisis
pelaburan yang berkesan. Webinar ini telah
memberikan impak positif kepada mahasiswa
dalam meningkatkan kefahaman mereka
terhadap aspek analisis pelaburan, selari
dengan keperluan dan objektif kursus bagi
membentuk kemahiran teknikal asas dalam
bidang pelaburan.

Penceramah jemputan dan peserta webinar

Antara topik yang dibincangkan bersama 
penceramah jemputan, Cik Harisa Nabila

Selain itu, pendedahan kepada instrumen dan
mekanisme pelaburan turut membantu
mahasiswa menghasilkan laporan kerja kursus
yang lebih berkualiti. Webinar diakhiri dengan
sesi fotografi bersama para peserta,
penceramah jemputan, dan ahli jawatankuasa
pelaksana program.

